
zelatan 
Voeren—a begira 

Voeren eskualdea (Furones gaztela-
niaz) Beljikan dago, Ipar—Ekialdean; 
eta 6 udalerri txikik osatzen dute. Guz-
tira 4.194 biztanle dira (1981). Hala 
e r e V o e r e n famatu eg in da u r t e 
hauetan. Bere eurodeputatua ere badu, 
Happart jauna; eta urtebetean bigarren 
aldiz jarri du koloka Brusel—go go-
bernua: Martens-ek dimisioa eskaini 
dio Erreger i aste honetan. Arazoa 
zertan datzan? Hizkuntz arazoa: flan-
dretarrek ez dute amore ematen; eta 
bertako alkatea den Happart ultra-fran-
kofonoak ere ez. Hots, Ereinuko Gorte 
Gorenak Happart-en kontra eman du 
bere erabakia behin eta berriz: Voeren 
eskualdea flamenkoa da, eta han fran-
tsesak ez du lege-baliorik. Happart eu-
rodeputatuak flamenkeraz udaletxean 
hitz egin nahi ez duenez gero, postua 
utzi behar du. 

Napoleon-en okupazioaren ondoren 
erabaki zen muga hura 1839an. Eta 
Voeren eskualdea Holanda barruan 
jarri beharrean, Belgikan utzi zuten. 
Logikaren eta Naturaren kontra, ja-
kina, beste askotan bezala. 1846ko 
Zentsuak, Beljika berrian egindako le-
henengoan, emaitzak hauek izan ziren: 
%91 flamenkeraz mintzo, %9 fran-
tsesez (Voeren-en, alegia). 

Baina muga politikoak Holandatik 
moztu baitzituen furondarrak, hauek 
Lieja aldera begira jarri ziren. Gaur 
egun askoz ere jende gutxiago bizi dai-
teke nekazaritzaz; eta lan bila Lieja al-
dera jo dute: erditsuek egiten dute egu-
nero joan-jina, waloniar hiria ez baita 
batere urrun; ezta Verviers ere. Ber-
tago dago Maastricht, egia esan; baina 
hau, hizkuntzakide izanik ere, «atze-
rria» da, Holanda alegia. 

1947ko Zentsuan (Beljikan egin den 
azkenekoan) sospresa bat: Voeren-en 
gehiengoa frankofonoa. %39 flamen-
keraz bizi, %61 frantsesez. Flandreta-
rren erantzuna ez zen luzatu: 1963z ge-
roztik Voeren elebakar bihurtu zen 
legez (lurraldetasunezko eskubideekin). 
Frantsesak ez zuen aurrerakoan lege-
baliorik izango. 

Arazoa erabat pozoindu; eta horra 
hor Happart jauna eskubide pertso-
nalen, hizkuntz askatasunaren, eta de-
mokraziaren sinbolo bihurturik. 

Flandretarrek, aldiz, ezetz eta ezetz: 
Voeren ez da inoiz frantses bihurtuko. 
Eta gobernua erori behin eta berriz... 

Gonzalez, Ardanza eta Urralburu ha-
lako batez, lau mila euskaldunen hiz-
kuntz eskubideengatik hankaz gora ja-
rriko ditugunean, orduan, baina ez le-
henago, euskaraz merezi duen maila 
«europarrean» defenditzen hasi garela 
sinetsiko dugu. 

Artean... Espainian «eroso» bizi ga-
rela, eta pozik bizi. 

